
68. TUB VA MURAKKAB SONLAR MAVZUSINI O‘QITISH 
 

Rashidov Anvarjon Sharipovich 

 Buxoro davlat pedagogika instituti Aniq fanlar kafedrasi dotsenti 

Rizayeva Mashhura Ergashevna 

Buxoro davlat pedagogika instituti 3-bosqich talabasi 

 

Bugungi kunga kelib ta’limni tashkil etishga qo‘yiladigan talablardan biri ortiqcha ruhiy 

va jismoniy kuch sarf etmay, qisqa vaqt ichida yuksak natijalarga erishishdir. Qisqa vaqt orasida 

muayyan nazariy bilimlarni o‘quvchilarga yetkazib berish, ularda ma’lum faoliyat yuzasidan 

ko‘nikma va malakalarni hosil qilish, shuningdek, o‘quvchilar faoliyatini nazorat qilish, ular 

tomonidan egallangan bilim, ko‘nikma va malakalar darajasini baholash o‘quvchilardan yuksak 

pedagogik mahorat hamda ta`lim jarayoniga nisbatan yangicha yondashuvni talab etadi.  

Ushbu ishda umumta’lim maktablarining Matematika kursidan ma’lum bo‘lgan “Tub va 

murakkab sonlar “ mavzusini o‘qitish bo‘yicha ayrim mulohazalar keltiriladi va uslubiy 

ko‘rsatmalar beriladi. 

Maktab matematika kursidan bizga ma’lumki, “Tub va murakkab sonlar mavzusi 

Sonlarning bo‘linish belgilari mavzusidan keyin kelib , o‘quvchi har bir son qaysi sonlarga 

bo‘linishini bilsagina yangi mavzuni o‘zlashtirishda va tushunishda qiynalmaydi. Buning uchun 

yangi mavzuga o‘tishdan oldin o‘tilgan darsni o‘quvchilar bilan takrorlab olgan ma’qul. O‘tilgan 

mavzuni takrorlashda  “Zinama-zina” metodidan foydalanamiz. Bu metod uchun va dars 

davomida olib boriladigan qiziqarli metodlar uchun sinf o‘quvchilari ikki guruhga ajratiladi: 1-

guruh Al-Xorazmiy , 2-guruh Al-Beruniy . “ZINAMA-ZINA” metodi uchun uyga vazifaga 

berilgan va kitobdagi ba`zi misollardan foydalaniladi. Har bir guruhga 3 tadan son beriladi, 

zinaning joylashgan o‘rniga qarab sonlarning qiymati  oshib  boradi. 

1-guruh                                                                                                          2-guruh 

1-guruh javoblari: 

1) 1;2;4;8 ga bo‘linadi 2) 1;2;3;4;6;12 ga bo‘linadi 3) 1;3;9;27 ga bo‘linadi (jami 3 ball) 

2-guruh javoblari: 

1) 1;3;9 ga bo‘linadi 2) 1;2;3;4;6;8;12;24 ga bo‘linadi 3) 1;2;4;7;8;14;28;56 ga bo‘linadi (jami 3 

ball) 

Takrorlashga 5 daqiqa vaqt ajratiladi, zinama-zina metodini o‘tkazib olgandan so‘ng 

o‘quvchilarning yangi mavzuni o‘zlashtirishga tayyorligiga ishonch hosil qilgach, yangi mavzu 

bayoniga o‘tish mumkin. 

• 1 dan boshqa har bir natural sonning kamida ikkita bo‘luvchisi bo‘ladi. 2,3,5,7,11,13,17-

sonlarining har biri 2ta bo‘luvchilarga ega: 1va shu sonning o‘zi. Xuddi shuningdek 

4,6,8,12,25,28 sonlarining har birining ikkitadan ko‘p bo‘luvchisi bor. Agar natural son faqat 

ikkita bo‘luvchiga (sonning o‘zi va 1)ega bo‘lsa u tub son deyiladi. 

Shu ta’rifga asosan 2,3,5,7,11,13,17 sonlari tub  bo‘ladi. 

• Agar natural son ikkitadan ortiq bo‘luvchiga ega bo‘lsa, bunday son murakkab son deyiladi. 

Shu ta’rifga asosan 4,6,8,12,25,28 sonlari murakkab bo‘ladi. 

• 1 – tub son ham murakkab son ham emas.  

Birinchi – eng kichik tub son 2 ga teng.  2- juft tub son. Qolgan barcha tub sonlar toq 

sonlardir. Tub sonlar cheksiz ko‘p. 

• Berilgan N sonini tub son ekanligini aniqlash uchun uni  sonigacha bo‘lgan tub sonlarga 

bo‘lib ko‘rish yetarli. 

 

1-rasm.1 dan 1000 gacha bo‘lgan tub sonlar jadvali. 

Tub sonlar jadvalini tuzish usullaridan eng soddasi va shu bilan birga eng  

qadimiysi yunon matematigi Eratosfen taklif qilgan . Bunday usul bilan tuzilgan tub sonlar jadvali 

“Eratosfen g‘alviri “ nomi bilan ma’lumdir.Eratosfen tub sonlar jadvalini faqat 1000 gacha natural 

sonlar uchun keltirgan. Ushbu sonlarni 1-rasmda ko‘rishingiz mumkin: 

Yangi mavzu qisqacha  bayoni berilgach, bu vaqt davomida zerikib qolgan o‘quvchilarni 

(bilar asosan orqa partalarda o‘tirganlar bo‘ladi) darsga yana jalb qilish maqsadida “DIQQATNI 

JAMLA” o‘yinini o‘tkazamiz. Bunda doskada 5×5 jadvalda 25 ta son aralash holda yozilib 

joylashtiriladi. O‘quvchilardan 3 yoki 4 o‘quvchini navbat bilan chiqarib, 5 soniya doskadagi  

sonlarni va sonlarning o‘rnini ko‘rib olishi uchun vaqt beramiz va  sonlar orasidan tub sonlarning   

joylashgan o‘rnini ko‘rsatishi kerakligini aytamiz, bunda o‘qituvchi vaqtga qarab o‘tirishi kerak 

bo‘ladi va oxirida o‘quvchiga necha soniya vaqt sarflaganini aytishi kerak bo‘ladi. 

 

O‘quvchilar bilan qiziqarli metodni o‘tqazib oldik,endi yangi mavzuni keyingi qismini davom 

ettirsak ham bo‘ladi.  

Maktab o‘quvchilariga matematika kursining” Tub va murakkab sonlar, Oʻzaro tub son” 

mavzusini oʼqitish jarayonida ishda keltirilgan ma’lumotlardan foydalanish orqali darsning otilgan 

mavzuni takrorlash, yangi mavzuni bayon qilish, mavzu boʼyicha olingan bilimlarni 

mustahkamlash qismlarini samarali tashkil etish mumkin. Umuman darsni yanada samarali, 

natijador va qiziqarli qilib tashkil qilishda ta’limning turli interfaol usullaridan foydalanish 

mumkin [3-14]. 

